
Швецияның Хельсингборг қа-
ласында WTA Youth Contender тур-
нирі басталды.

17 жасқа дейінгі жас санатында қараған-
дылық Алан Құрманғалиевтің аяқ алысы 
әзірге жаман емес.   

Ол литвалық Эрвиназ Узиалоды 3:0 
есебімен тізе бүктірді. Швециялық Олле 
Ханна Шталаны да 3:0 есебімен жеңді. 
Тіпті, Ноа Дальстром (Швеция) 3:0, Алан 
Кулчицкиді (Польша) 3:1 жеңіп, ширек фи-
налға жолдама алды. 

Ал, алдағы ақтық сынға жолдама алу 
үшін Алан жапон Юхи Сакаймен бақ сынас
пақ.

● Жарияланған мақала ав  тор ларының пікірлері ре    дакция көзқарасын біл дір мейді. 
● Жарнамалар мен хабар лан дырулардың маз  мұнына жарнама беруші жауап береді.
● Газетте жарияланған материал дарды сілтемесіз көшіріп басуға болмайды. 
● Материалдың жа риялану ақысы төленген   R

● ТЕННИС

Алан шешуші 
кезеңге өте ме?

Дайындаған
Жан АМАНТАЙ,

«Ortalyq Qazaqstan»

Талай ғасырдан бері түтінін түтетіп келе 
жатқан мекеннің қала мәртебесін алғанына 
келер жылы 200 жыл толады. Қыдыр дарып, 
құт қонған киелі мекеннің тарихы тереңде. 
Конференцияның да басты мақсаты  – қала 
мерейтойын тек 200 жылдықпен шектемей, 
Қарқаралы тарихын біздің дәуіріміздің 840 
жылынан бастап, 2025 жылы 1185 жыл-
дығын атап өту. Бұл тұжырым – академик 
Ә.Марғұланның тарихи зерттеулері мен 
археологиялық жұмыстарын және Орталық 
Қазақстандағы БеғазыДәндібай мәдени-
етінің зерттеулерін, сонымен қатар белгілі 
ғалым, ҚР ҰҒА академигі Сатай Сыздықо-
втың тарихидеректік зерттеулеріне сүйене 
отырып жасалды. 

Конференцияның ашылуында сөз алған 
Орталық Қазақстан академиясының рек-
торы, ҚР заң ғылымдары академиясының 
академигі, заң ғылымдарының докторы, 
профессор Бақтыбай Жүнісов:

– 2021 жылы Қарқабат анамыздың 
ескерткішін ашу салтанатында Ұлықбек 
Есдәулет «Қазақ елі Қарқаралыға қарыз» деп 
айтып еді. Сол сөзбен толықтай келісемін. 
Ұлы халқымыздың ұлт болып дамып, ел бо-
луында, керегесі кең, терезесі тең мемлекет 
болып қалыптасу тарихында Қарқаралының 

● КОНФЕРЕНЦИЯ 

Қарқаралы тарихы қашаннан басталады?
Орталық Қазақстан Академиясының ұйымдастыруымен «Атыңнан айна-

лайын, Қарқаралы» атты халықаралық ғылыми-практикалық конференция 
өтті. Қарқаралы жерінің тарихы қазақ елінің тарихымен біте қайнасып жатыр. 
Ұлтты ұйыстырып, елдіктің туын биік көтерген марғасқаларымыз бен май-
талмандарымыздың ізі қалған жердің терең тарихынан сыр шертілді. 

Сағыныш ӘБІЛ,
«Ortalyq Qazaqstan»

алар ерекше орыны бар. Әсем табиғатымен 
танымал Қарқаралы өңірі орта жүзге билік 
айтқан Қаздауысты Қазыбек би бастаған 
көсемдер мен сөз бастаған шешендердің, 
данышпан ойшылдар мен ғұлама ғалымдар-
дың, ірі мемлекет қайраткерлері мен асқан 
өнер шеберлерінің, ақындар мен батырлар-
дың мекені, – дей келе тарихи конференци-
яның маңызы мен күн тәртібіндегі мәселе-
лерге тоқталды.

«Қарқаралы жасын қай уақыттан 
бастаған дұрыс?» тақырыбында Еуразия 
Ұлттық университетінің жанындағы «Еу-
разия тарихы мен мәдениетін зерттеу» Ор-
талығының директоры Сатай Сыздықов, 

«Қарқаралының көне тарихы» тақырыбын-
да тарих ғылымдарының докторы, профес-
соры Жамбыл Артықбаев, «Өлке тарихы 
– Отан тарихының бастауы» тақырыбында 
тарих ғылымдарының кандидаты, Астана 
халықаралық университетінің доценті Қанат 
Өскембаев, «Қарқаралы өңірі: тарих, таным, 
тағылым» тақырыбында Мәуен Хамзин, 
«Использование искусственного интел-
лекта в развитии экологического туризма 

Қарқаралы» тақырыбында  заң ғылымдары-
ның докторы, профессор Төлеш Қаудыров 
тұщымды тарихи баяндама жасады. Сек-
циялық жұмыс ты тізгіндеген филология 
ғылымдарының докторы, профессор Жан-
сая Жарылғапов пен тарих ғылымдарының 
докторы, профессор Задаш Дүкенбаева ке-
лелі әңгіме өрбітті. Сонымен қатар, конфе-
ренцияға Қарқаралы ауданының әкімі Ерлан 
Құсайын, Түркия елінен келген Орду мемле-
кеттік университетінің профессоры Мұрат 
Охон мен Мисуд Қарақұлық, Ұлықбек атын-
дағы Өзбек ұлттық университетінен келген 
тарих ғылымдарының докторы, профессор 
Дильяром Иноятова, Ж.Баласағұн атындағы 
Қырғыз ұлттық университетінің аға оқы-
тушысы, доцент Диана Макембаевалар да 
өздерінің жылы лебізін білдірді. 

Жерінің тарихы аңызға, елінің тарихы 
шежіреге толы мекеннің таңға таусылмас, 
жылға жеткізбес, ғасырға қол ұсындырмас 
ұланғайыр тарихы конференция өзегіне ай-
налды. Қалың тарих, қатпарлы шежірені тү-
гел парақтап шығу мүмкін емес. Дегенмен, 
сол тарихтың біразы ұйымдастырушының 
қолдауымен шыққан «Атыңнан айналайын, 
Қарқаралы» кітабына жарияланды. 

Көк жазиралы жерімен, наркескен ерен 
ерімен танымал мекеннің талай тарихы 
шертілді. Бірқатар ұсыныстар да айтылды. 
Атап айқанда Ә.Сағынов атындағы Қараған-
ды техникалық университетінің доценті, 
тарих ғылымдарының кандидаты Сәуле 
Қасымова Қарқаралыға Жақып Ақбаевтың 
ескерткішін қою, белгілі қаламгер Бану 
Мұқашева, жазушыжурналист Сүйіндік 
Жанысбай, Аман Жанғожин ойпікірлерін 
білдірді. 

Бұрын Приозерск жабық әскери қала 
болды. Қазір Сарышаған полигонының 
әкімшілік орталығы. Қалада 300 орын-
дық 8 қонақ үй жұмыс істейді. Бұған қоса, 
хостелдер мен шағын қонақ үйлер бар. 
2014 жылдан бастап «Балқаш» емдеуса-
уықтыру кешені жұмыс істейді. Қаланың 
бас жоспары әзірленген. Рекреациялықса-
уықтыру секторының бос жатқан учаске-
леріне демалыс орнын салу көзделіп отыр. 
Бұл туралы Приозерск қаласының кәсіп-
керлік және ауыл шаруашылығы бөлімінің 
басшысы Ахан Жүсіпов айтып берді.

– Қалада 803 шағын және орта биз-
нес субъектісі жұмыс істейді. 2022 жылы 
«Кәсіпкерлікті дамытудың 20212025 
жылдарға арналған ұлттық жобасы» шең-
берінде 165 миллион теңге сомасына 38 
жоба іске асырылды. Биыл 189 миллион 
теңгенің 40 жобасы іске қосылады. Со-
нымен қатар, 82 миллион теңге сомасына 
бес шағын және орта кәсіпкерлік нысан 
іске қосылады деп күтілуде. Бұлардың 
басым бөлігі туризм саласын дамытуға 
бағытталып отыр, – дейді Ахан Жарма-
ханұлы.

Қоржынтүбек қомақты табыс әкеледі
Қарағанды облысындағы Балқаш, Приозерск қалалары туризмнің тартымды нүктесіне ай-

налады деген болжам бар. Балқаш қаласындағы туризмнің әлеуеті туралы бұдан бұрын жазған 
едік. Енді, Балқаш курорттық аймағына кіретін Приозерск қаласының тыныс-тіршілігіне үңіліп 
көрейік. 

ражат бөлініп отыр. 2022 жылы Космо-
навтар көшесінің бо йындағы жағажайды 
абаттандыру жұмысы басталған. Жаяу 
жүргіншілерге арналған жол төсенішін 
төсеу, балалар ойнайтын ойын алаңда-
рын орнату және көгалдандыру жұмы-
сы қарқынды жүргізілуде. Жұмыстарды 
осы жылдың маусым айына дейін аяқтау 
жоспарланып отыр.  Одан соң аймаққа 
кә сіпкерлер тартылып саудасаттық және 
балалар ойынсауық орындары  орналаса-
тын болады.

– Қазір жергілікті кәсіпкерлер киіз 
үй тігіп, басқа да қызмет түрлерін көрсе-
тетін нысандар ашуды жоспарлап отыр. 
Сонымен қатар, Алматы қаласынан ин-
вестор балалар ойынсауық кешенін жа-
сауды қолға алды. Туризмді дамыту мақ-
сатында жағажайлар белгілі аймақтарға 
бөлініп демалыс орындарын, қонақ үйлер, 
профилактория салу жоспарланып отыр. 
Заңға сәйкес кәсіпкерлікке арналған жер 
телімдері аукционға қойылады. 20232026 
жылдар аралығында 10нан аса жобаны 
кәсіпкерлер жүзеге асыратын болады. Бұл 
өз кезегінде қаланың әлеуметтікэконо-
микалық дамуына оң әсер етеді, – дейді 
Ахан Жүсіпов.

Бүгінде Приозерск өңіріндегі кәсіп-
керлер көл жағасында пайда тауып, түрлі 
қиындықтан да біртіндеп өтуде. Маусым-
дық туризм ауа райы на тәуелді. Өйткені, 
табиғаттың аты – табиғат. Дегенмен, 

қиындықты жеңу арқылы шыңдалу уақыт 
талабы деп біледі қала кәсіпкерлері.

Ал, «Балқаш» емдеусауықтыру ке-
шенінің басшысы Мансур Ахметовтің ай-
туынша, кешенге келушілер қатары жыл-
дың 12 айында сиремейтін көрінеді.

– Бұл шипажай бірінші кезекте қа-
рағанды аймағы мен көршілес облыстар-
дың тұрғындарын сауықтыру үшін салын-
ды. Бұл жерде әлемдік стандарттар мен 
талаптарға сай жағдай жасалған. Шипа-
жайда тыныс, жүрекқан тамыры, пери-
фериялық жүйке және несеп шығару жүй-
елерінің, тірекқозғалыс аппаратының 
ауруларына шалдыққан азаматтар көмек 
ала алады. Мұнда су, физио, жылумен ем-
деу, тұз шахтасы, лазер терапиясы, гелио-
терапия, саз аппликациясы және емдеудің 
басқа да тәсілдері қолданылады. Алты 
блоктан құрылған кешен 150 орынға ар-
налған 120 нөмірді қамтиды. Клиенттерге 
мейрамхана, оқырман залы бар кітапха-
на, кино және концерт залы, балалардың 
бос уақытын ұйымдастыру орталығы, 
интернеткафе және сауықтың басқа да 
құрылымдары қызмет етеді. Бұдан бөлек, 
мұнда спорт зал, жабық бассейн, боулинг 
залы, денешынықтырумен емдеу залы, 
фитнесорталық бар. Ғимараттардың жал-
пы аумағы шамамен 22 мың шаршы ме-
трді қамтиды, – дейді Мансур Талғатұлы.

Жаздың үш айында айтулы кешенге 
ке лу шілердің саны 4500 адамды құрайды 
екен.

Туризмнен түскен табыс халықтың 
тұрмысының көтерілуіне игі ықпалын 
тигізері сөзсіз. Туризм – әлемде дамуы 
жағынан дес бермей келе жатқан, ауқы-
мы кең сала. Ол мемлекеттің экономи-
калық қуатын күшейтіп қана қоймайды, 
адамдардың экологиялық мәдениетін 
арттыруда да маңызды рөл атқарады. Көл 
жағасындағы Приозерскіде туристік кла-
стерді дамыту жолында әкімдіктің жүйелі 
жоспары бар, мақсаты айқын. Енді, тек 
жоспар жолға қойылып, мақсат орындал-
са дейміз.

ПРИОЗЕРСК

Нұрдос КӘРІМ,
«Ortalyq Qazaqstan»

Сонымен қатар, қаланы көріктендіру, 
абаттандыру жұмысы да жолға қойылған. 
Жыл сайын көпқабатты үйлер ауласы 
жөнделеді. Бүгінгі таңда тек қала ішін 
емес, көл жағалауын да таза ұстау мен 
абаттандыруға жіті мән берілуде. Бұл 
мақсатқа қала бюджетінен қажетті қа- ● ФУТБОЛ

Бала 
жанкүйерлерге ізет

«Шахтер» футбол клубы бала-
ларды қорғау күніне ерекше көңіл 
бөлді. Олар алаңға жас фанаттар 
салған сурет бедерленген жейде киіп 
шықты. 

«Тобыл» командасымен өткен ойынға 
«Шахтер» футболшыларының балалар 
салған  суреттері бар жейде киіп шыққаны 
жасөспірім жанкүйерлер үшін шынында то-
сын сый еді. Қарағанды қаласының жас фа-
наттары өз қылқаламынан туған бейнелерді 
танымал команда ойыншыларының үстінен 
көргеніне өте қуанышты. Бұл биылғы бала-
лар мерекесіне есте қалардай сый болды.

● ЖЕҢІЛ АТЛЕТИКА

Қазақстан Кубогы 
басталды

Алматы қаласында жеңіл атле-
тикадан Қазақстан Республикасы-
ның Кубогы басталды.

Жарысқа еліміздің барлық өңірлері-
нен  спортшылар қатысуда. Ұлттық құра-
маның барлық өкілдері марапаттан дәмелі. 
Бұл дегеніміз спортқа көңіл бөлініп, ден 
қойылды дегенге саяды. Аталмыш турнир 
үш күнге созылады.

